
nAradAya shaunakakRitaviShNustutiH

நாரதா³ய ஶௌநகக்ரு’தவிஷ்ணுஸ்துதி:

ரு’ஷய ஊசு: ॥
கத²ம் ஸநத்குமாரஸ்து நாரதா³ய மஹாத்மநே ।
ப்ரோக்தவாந்ஸகலாந்த⁴ர்மாந்கத²ம் தௌ மிலிதாவுபௌ⁴ ॥ 1॥
கஸ்மிந்ஸ்தா²நே ஸ்தி²தௌ ஸூத தாவுபௌ⁴ ப்³ரஹ்மவாதி³நௌ ।
ஹரிகீ³தஸமுத்³கா³நே சக்ரதுஸ்தத்³வத³ஸ்வ ந: ॥ 2॥
ஸூத உவாச ॥
ஸநகாத்³யா மஹாத்மாநோ ப்³ரஹ்மணோ மாநஸா:ஸுதா: ।
நிர்மமா நிரஹங்காரா:ஸர்வே தே ஹ்யூர்த்⁴வரேதஸ: ॥ 3॥
தேஷாம் நாமாநி வக்ஷ்யாமி ஸநகஶ்ச ஸநந்த³ந: ।
ஸநத்குமாரஶ்ச விபு: ⁴ ஸநாதந இதி ஸ்ம்ரு’தா: ॥ 4॥
விஷ்ணுப⁴க்தா மஹாத்மாநோ ப்³ரஹ்மத்⁴யாநபராயணா: ।
ஸஹஸ்ரஸூர்யஸங்காஶா:ஸத்யஸந்தா⁴ முமுக்ஷவ: ॥ 5॥
ஏகதா³ மேருஶ‍்ரு’ங்க³ம் தே ப்ரஸ்தி²தா ப்³ரஹ்மண:ஸபா⁴ம் ।
இஷ்டாம் மார்கே³ऽத² த³த்³ரு’ஶு: க³ங்கா³ம் விஷ்ணுபதீ³ம் த்³விஜா: ॥ 6॥
தாம் நிரீக்ஷ்ய ஸமுத்³யுக்தா:ஸ்நாதும் ஸீதாஜலேऽப⁴வந் ।
ஏதஸ்மிந்நந்தரே தத்ர தே³வர்ஷிர்நாரதோ³முநி: ॥ 7॥
ஆஜகா³ம த்³விஜஶ்ரேஷ்டா² த்³ரு’ஷ்ட்வா ப்⁴ராத்ரூ’ந்ஸ்வகாக்³ரஜாந் ।
தாந்த்³ரு’ஷ்ட்வா ஸ்நாதுமுத்³யுக்தாந்நமஸ்க்ரு’த்ய க்ரு’தாஞ்ஜிலி: ॥ 8॥
கு³ணந்நாமாநி ஸப்ரேமப⁴க்தியுக்தோ மது⁴த்³விஷ: ।
நாராயணாச்யுதாநந்த வாஸுதே³வ ஜநார்த³ந ॥ 9॥
யஜ்ஞேஶ யஜ்ஞபுருஷ க்ரு’ஷ்ண விஷ்ணோ நமோऽஸ்து தே ॥
பத்³மாக்ஷ கமலாகாந்த க³ங்கா³ஜநக கேஶவ ।

நாரதா³ய ஶௌநகக்ரு’தவிஷ்ணுஸ்துதி:

க்ஷிரோத³ஶாயிந்தே³வேஶ தா³மோத³ர நமோऽஸ்து தே ॥ 10॥
ஶ்ரீராம விஷ்ணோ நரஸிம்ஹ வாமந ப்ரத்³யும்நஸங்கர்ஷண வாஸுதே³வ ।
அஜாநிருத்³தா⁴மலருங்முராரே த்வம் பாஹி ந:ஸர்வப⁴யாத³ஜஸ்ரம் ॥ 11॥
இத்யுச்சரந்ஹரேர்நாம நத்வா தாந்ஸ்வாக்³ரஜாந்முநீந் ।
உபாஸீநஶ்ச தை:ஸார்த்³த⁴ம் ஸஸ்நௌ ப்ரீதிஸமந்வித: ॥ 12॥
தேஷாம் சாபி து ஸீதாயா ஜலே லோகமலாபஹே ।
ஸ்நாத்வா ஸந்தர்ப்ய தே³வர்ஷிபித்ரூ’ந்விக³தகல்மஷா: ॥ 13॥
உத்தீர்ய்ய ஸந்த்⁴யோபாஸ்யாதி³ க்ரு’த்வாऽऽசாரம் ஸ்வகம் த்³விஜா: ।
கதா²ம் ப்ரசக்ருர்விவிதா: ⁴ நாராயணகு³ணாஶ்ரிதா: ॥ 14॥
க்ரு’தத்ரியேஷு முநிஷு க³ங்கா³தீரே மநோரமே ।
சகார நாரத:³ ப்ரஶ்நம் நாநாக்²யாநகதா²ந்தரே ॥ 15॥
நாரத³ உவாச ।
ஸர்வஜ்ஞா:ஸ்த²முநிஶ்ரேஷ்டா:² ப⁴க³வத்³ப⁴க்திதத்பரா: ।
யூயம் ஸர்வே ஜக³ந்நாதா² ப⁴க³வந்த:ஸநாதநா: ॥ 16॥
லோகோத்³தா⁴ரபராந்யுஷ்மாந்தீ³நேஷு க்ரு’தஸௌஹ்ரு’தா³ந் ।
ப்ரு’ச்சே² ததோ வத³த மே ப⁴க³வல்லக்ஷணம் பு³தா: ⁴ ॥ 17॥
யேநேத³மகி²லம் ஜாதம் ஜக³த்ஸ்தா²வரஜங்க³மம் ।
க³ங்கா³பாதோ³த³கம் யஸ்ய ஸ கத²ம் ஜ்ஞாயதே ஹரி: ॥ 18॥
கத²ம் ச த்ரிவித⁴ம் கர்ம ஸப²லம் ஜாயதே ந்ரு’ணாம் ।
ஜ்ஞாநஸ்ய லக்ஷணம் ப்³ரூத தபஸஶ்சாபி மாநதா:³ ॥ 19॥
அதிதே:² பூஜநம் வாபி யேந விஷ்ணு: ப்ரஸீத³தி ॥
ஏவமாதீ³நி கு³ஹ்யாநி ஹரிதுஷ்டிகராணி ச ।
அநுக்³ரு’ஹ்ய ச மாம் நாதா²ஸ்தத்த்வதோ வக்துமர்ஹத² ॥ 20॥
ஶௌநக உவாச ॥
நம: பராய தே³வாய பரஸ்மாத்பரமாய ச ।
பராவரநிவாஸாய ஸகு³ணாயாகு³ணாய ச ॥ 21॥
அமாயாயாऽऽத்மஸம்ஜ்ஞாய மாயிநே விஶ்வரூபிணே ।

நாரதா³ய ஶௌநகக்ரு’தவிஷ்ணுஸ்துதி:

யோகீ³ஶ்வராய யோகா³ய யோக³க³ம்யாய விஷ்ணவே ॥ 22॥
ஜ்ஞாநாய ஜ்ஞாநக³ம்யாய ஸர்வஜ்ஞாநைகஹேதவே ।
ஜ்ஞாநேஶ்வராய ஜ்ஞேயாய ஜ்ஞாத்ரே விஜ்ஞாநஸம்பதே³ ॥ 23॥
த்⁴யாநாய த்⁴யாநக³ம்யாய த்⁴யாத்ரு’பாபஹராய ச ।
த்⁴யாநேஶ்வராய ஸுதி⁴யே த்⁴யேயத்⁴யாத்ரு’ஸ்வரூபிணே ॥ 24॥
ஆதி³த்யசந்த்³ராக்³நிவிதா⁴த்ரு’தே³வா:ஸித்³தா⁴ஶ்ச யக்ஷாஸுரநாக³ஸங்கா: ⁴ ।
யச்ச²க்தியுக்தாஸ்தமஜம் புராணம் ஸத்யம் ஸ்துதீஶம் ஸததம் நதோऽஸ்மி ॥ 25॥
யோ ப்³ரஹ்மரூபீ ஜக³தாம் விதா⁴தா ஸ ஏவ பாதா த்³விஜவிஷ்ணுரூபீ ।
கல்பாந்தருத்³ராக்²யதநு:ஸ தே³வ: ஶேதேம்ऽக்⁴ரிபாநஸ்தமஜம் ப⁴ஜாமி ॥ 26॥
யந்நாமஸங்கீர்த்தநதோ க³ஜேந்த்³ரோ க்³ராஹோக்³ரப³ந்தா⁴ந்முமுசே ஸ தே³வ: ।
விராஜமாந:ஸ்வபதே³ பராக்²யே தம் விஷ்ணுமாத்³யம் ஶரணம் ப்ரபத்³யே ॥ 27॥
ஶிவஸ்வரூபீ ஶிவப⁴க்திபா⁴ஜாம் யோ விஷ்ணுரூபீ ஹரிபா⁴விதாநாம் ।
ஸங்கல்பபூர்வாத்மகதே³ஹஹேதுஸ்தமேவ நித்யம் ஶரணம் ப்ரபத்³யே ॥ 28॥
ய: கேஶிஹந்தா நரகாந்தகஶ்ச பா³லோ பு⁴ஜாக்³ரேண த³தா⁴ர கோ³த்ரம் ।
தே³வம் ச பூ⁴மாரவிநோத³ஶீலம் தம் வாஸுதே³வம் ஸததம் நதோऽஸ்மி ॥ 29॥
லேபே⁴ऽவதீர்யோக்³ரந்ரு’ஸிம்ஹரூபீ யோ தை³த்யவக்ஷ: கடி²நம் ஶிலாவத் ।
விதா³ர்ய ஸம்ரக்ஷிதவாந்ஸ்வப⁴க்தம் ப்ரஹ்லாத³மீஶம் தமஜம் நமாமி ॥ 30॥
வ்யோமாதி³பி⁴ர்மூஷிதமாத்மஸம்ஜ்ஞம் நிரஞ்ஜநம் நித்யமமேயதத்த்வம் ।
ஜக³த்³விதா⁴தாரமகர்மகம் ச பரம் புராணம் புருஷம் நதோऽஸ்மி ॥ 31॥
ப்³ரஹ்மேந்த்³ரருத்³ராநிலவாயுமர்த்யக³ந்த⁴ர்வயக்ஷாஸுரதே³வஸங்கை: ⁴ ।
ஸ்வமூர்திபே⁴தை:³ஸ்தி²த ஏக ஈஶஸ்தமாதி³மாத்மாநமஹம் ப⁴ஜாமி ॥ 32॥
யதோ பி⁴ந்நமித³ம் ஸர்வம் ஸமுத்³பூ⁴தம் ஸ்தி²தம் ச வை ।
யஸ்மிந்நேஷ்யதி பஶ்சாச்ச தமஸ்மி ஶரணம் க³த: ॥ 33॥
ய:ஸ்தி²தோ விஶ்வரூபேண ஸங்கீ³வாத்ர ப்ரதீயதே ।
அஸங்கீ³ பரிபூர்ணஶ்ச தமஸ்மி ஶரணம் க³த: ॥ 34॥
ஹ்ரு’தி³ஸ்தி²தோऽபி யோ தே³வோ மாயயா மோஹிதாத்மநாம் ।
ந ஜ்ஞாயதே பர: ஶுத்³த⁴ஸ்தமஸ்மி ஶரணம் க³த: ॥ 35॥

நாரதா³ய ஶௌநகக்ரு’தவிஷ்ணுஸ்துதி:

ஸர்வஸங்க³நிவ்ரு’த்தாநாம் த்⁴யாநயோக³ரதாத்மநாம் ।
ஸர்வத்ர பா⁴தி ஜ்ஞாநாத்மா தமஸ்மி ஶரணம் க³த: ॥ 36॥
த³தா⁴ர மந்த³ரம் ப்ரு’ஷ்டே² நீரோதே³ऽம்ரு’தமந்த²நே ।
தே³வதாநாம் ஹிதார்தா²ய தம் கூர்மம் ஶரணம் க³த: ॥ 37॥
த³ம்ஷ்ட்ராங்குரேண யோऽநந்த:ஸமுத்³த்⁴ரு’த்யார்ணவாத்³த⁴ராம் ।
தஸ்தா²வித³ம் ஜக³த்க்ரு’த்ஸ்நம் வாராஹம் தம் நதோऽஸ்ம்யஹம் ॥ 38॥
ப்ரஹ்லாத³ம் கோ³பயந்தை³த்யம் ஶிலாதிகடி²நோரஸம் ।
விதா³ர்ய ஹதவாந்யோ ஹி தம் ந்ரு’ஸிம்ஹம் நதோऽஸ்ம்யஹம் ॥ 39॥
லப்³த்⁴வா வைரோசநேர்பூ⁴மிம் த்³வாப்⁴யாம் பத்³ப்⁴யாமதீத்ய ய: ।
ஆப்³ரஹ்மபு⁴வநம் பாதா³த்ஸுரேப்⁴யஸ்தம் நதோऽஜிதம் ॥ 40॥
ஹைஹயஸ்யாபராதே⁴ந ஹ்யேகவிம்ஶதிஸங்க்²யயா ।
க்ஷத்ரியாந்வயபே⁴த்தா யோ ஜாமத³க்³ந்யம் நதோऽஸ்மி தம் ॥ 41॥
ஆவிர்பூ⁴தஶ்சதுர்த்³தா⁴ ய: கபிபி: ⁴ பரிவாரித: ।
க்⁴நதவாந்ராக்ஷஸாநீகம் ராமசந்த்³ரம் நதோऽஸ்ம்யஹம் ॥ 42॥
மூர்தித்³வயம் ஸமாஶ்ரித்ய பூ⁴பா⁴ரமபஹ்ரு’த்ய ச ।
ஸஞ்ஜஹார குலம் ஸ்வம் யஸ்தம் ஶ்ரீக்ரு’ஷ்ணமஹம் ப⁴ஜே ॥ 43॥
பூ⁴ம்யாதி³லோகத்ரிதயம் ஸந்த்ரு’ப்தாத்மாநமாத்மநி ।
பஶ்யந்தி நிர்மலம் ஶுத்³த⁴ம் தமீஶாநம் ப⁴ஜாம்யஹம் ॥ 44॥
யுகா³ந்தே பாபிநோऽஶுத்³தா⁴ந்பி⁴த்த்வா தீக்ஷ்ணஸுதா⁴ரயா ।
ஸ்தா²பயாமாஸ யோ த⁴ர்மம் க்ரு’தாதௌ³ தம் நமாம்யஹம் ॥ 45॥
ஏவமாதீ³ந்யநேகாநி யஸ்ய ரூபாணி பாண்ட³வா: ।
ந ஶக்யம் தேந ஸங்க்²யாதும் கோட்யப்³தை³ரபி தம் ப⁴ஜே ॥ 46॥
மஹிமாநம் து யந்நாம்ந: பரம் க³ந்தும் முநீஶ்வரா: ।
தே³வாஸுராஶ்ச மநவ: கத²ம் தம் க்ஷுல்லகோ ப⁴ஜே ॥ 47॥
யந்நாமஶ்ரவணேநாபி மஹாபாதகிநோ நரா: ।
பவித்ரதாம் ப்ரபத்³யந்தே தம் கத²ம் ஸ்தௌமி சால்பதீ:⁴ ॥ 48॥
யதா²கத²ஞ்சித்³யந்நாம்நி கீர்திதே வா ஶ்ருதேऽபி வா ।
பாபிநஸ்து விஶுத்³தா: ⁴ ஸ்யு: ஶுத்³தா⁴ மோக்ஷமவாப்நுயு: ॥ 49॥

நாரதா³ய ஶௌநகக்ரு’தவிஷ்ணுஸ்துதி:

ஆத்மந்யாத்மாநமாதா⁴ய யோகி³நோ க³தகல்மஷா: ।
பஶ்யந்தி யம் ஜ்ஞாநரூபம் தமஸ்மி ஶரணம் க³த: ॥ 50॥
ஸாங்க்²யா:ஸர்வேஷு பஶ்யந்தி பரிபூர்ணாத்மகம் ஹரிம் ।
தமாதி³தே³வமஜரம் ஜ்ஞாநரூபம் ப⁴ஜாம்யஹம் ॥ 51॥
ஸர்வஸத்த்வமயம் ஶாந்தம் ஸர்வத்³ரஷ்டாரமீஶ்வரம் ।
ஸஹஸ்ரஶீர்ஷகம் தே³வம் வந்தே³ பா⁴வாத்மகம் ஹரிம் ॥ 52॥
யத்³பூ⁴தம் யச்ச வை பா⁴வ்யம் ஸ்தா²வரம் ஜங்க³மம் ஜக³த் ।
த³ஶாங்கு³லம் யோऽத்யதிஷ்ட²த்தமீஶமஜரம் ப⁴ஜே ॥ 53॥
அணோரணீயாம்ஸமஜம் மஹதஶ்ச மஹத்தரம் ।
கு³ஹ்யாத்³கு³ஹ்யதமம் தே³வம் ப்ரணமாமி புந: புந: ॥ 54॥
த்⁴யாத:ஸ்ம்ரு’த: பூஜிதோ வா ஶ்ரித: ப்ரணமிதோऽபி வா ।
ஸ்வபத³ம் யோ த³தா³தீஶஸ்தம் வந்தே³ புருஷோத்தமம் ॥ 55॥
இதி ஸ்துவந்தம் பரமம் பரேஶம் ஹர்ஷாம்பு³ஸம்ருத்³த⁴விலோசநாஸ்தே ।
முநீஶ்வரா நாரத³ஸம்யுதாஸ்து ஸநந்த³நாத்³யா: ப்ரமுத³ம் ப்ரஜக்³மு: ॥ 56॥
ய இத³ம் ப்ராதருத்தா²ய படே²த்³வை பௌருஷம் ஸ்தவம் ।
ஸர்வபாபவிஶுத்³தா⁴த்மா விஷ்ணுலோகம் ஸ க³ச்ச²தி ॥ 57॥
இதிஶ்ரீப்³ரு’ஹந்நாரதீ³யபுராணேபூர்வபா⁴கே³ப்ரத²மபாதே³ஸநத்குமாரநாரத³ஸம்வாதே³
நாரதா³ய ஶௌநகக்ரு’தவிஷ்ணுஸ்துதிர்நாம த்³விதீயோத்⁴யாய: ॥ 2॥
ப்³ரு’ஹந்நாரதீ³யபுராண । பூர்வபா⁴க³ । அத்⁴யாய 2/21-57॥

